CULTURA E TURISMO DE ADMINISTRACION
Secretaria Xeral de Politica Lingistica PUBLICA

XUNTA DE GALICIA /
CONSELLERIA DE L,’ ESCOLA GALEGA
t‘,,

CONVENIO DE COLABORACION ENTRE A CONSELLERIA DE CUL TURA E TURISMO E A
ESCOLA GALEGA DE ADMINISTRACION PUBLICA PARA A REAL IZACION DE
ACTIVIDADES DE FORMACION EN LINGUA GALEGA PARA O AN O 2020

Santiago de Compostela, 30 de xaneiro de 2020

REUNENSE

Don Roman Rodriguez Gonzalez , conselleiro de Cultura e Turismo, que actla en virtude das
facultades atribuidas no artigo 34 da Lei 1/1983, do 22 de febreiro, reguladora da Xunta e da sta
Presidencia, modificada pola Lei 11/1988, do 20 de outubro e pola Lei 12/2007, do 27 de xullo, de
acordo co seu nomeamento polo Decreto 97/2018, do 26 de setembro.

Dona Sonia Rodriguez-Campos Gonzéalez , directora da Escola Galega de Administracién
Pdblica, nomeada no Decreto 146/2012, do 12 de xullo (DOG nim. 134, do 13 de xullo)
gue actlla en nome e representacion desta en virtude das facultades que lle confire o
artigo 9 da Lei 4/1987, do 27 de maio, de creacién da Escola Galega de Administracion
Puablica, que modifica a Lei 10/1989, do 10 de xullo.

EXPONEN

1. Que as duas partes pretenden colaborar conxuntamente para fomentar e promover o
uso da lingua galega, de acordo co seguinte:

« A Lei 3/1983, do 15 de xufio, de normalizacién linglistica que, en desenvolvemento das
previsions dos artigos 3.2 e 148.1.17 da Constitucion espafola e mais do artigo 5 do
Estatuto de autonomia de Galicia, establece a obriga dos poderes publicos de garantir o
uso normal do galego e do castelan (artigo 2), asi como que o galego, como lingua
propia de Galicia, € lingua oficial das institucions da comunidade auténoma, da sua
Administracion, da Administracion local e das entidades publicas dependentes da
comunidade autonoma (artigo 4.1). Asi mesmo, o seu artigo 11 contempla a obriga dos
poderes autonémicos de promover a progresiva capacitacion no uso do galego do
persoal afecto & Administracion publica e &s empresas de caracter publico de Galicia.

« ALei 4/1987, do 27 de maio, de creacién da Escola Galega de Administracién Publica que
establece, entre os seus fins, o de organizar e impartir cursos, seminarios e outras
actividades de formacion e perfeccionamento do persoal ao servizo da Administracion
publica da comunidade auténoma, asi como a difusion e normalizacion do idioma
galego na Administracion puablica, a capacitacion linglistica do persoal e a participacion
na fixacion da linguaxe técnica, administrativa e xuridica galega -artigo 3.1.c) e i)-.

2. Que as partes tamén colaboraran na execucion do Plan xeral de normalizacién da lingua

galega, que aprobou por unanimidade o Pleno da Camara do Parlamento de Galicia o 21 de

setembro de 2004, coa finalidade de divulgar e estender o uso do galego a todos os ambitos da
sociedade. Entre os obxectivos do plan figuran:

« Conseguir unha mellora nas actitudes do persoal ao servizo das administraciéns publicas
cara & lingua galega e a slUa capacitacion para realizaren, en galego, con fluidez e
correccion oral e escrita, o seu traballo profesional.

« Conseguir que todos o0s procesos institucionais de formacién e actualizacién do persoal
ao servizo da Administracion se desenvolvan de tal maneira que logren mellorar a
competencia técnica en galego e as actitudes favorables a esta lingua.

O plan tamén prevé unha serie de medidas para acadar os citados obxectivos, como:

- Programar novos procesos de formacion linglistica do persoal ao servizo das
administraciéns publicas que tefian como obxectivo mellorar as actitudes, a fluidez
expresiva e o0 cofilecemento do vocabulario técnico especifico.

- Redesefar os cursos de actualizacion técnica do persoal ao servizo das administraciéns
publicas de xeito que, féra de casos extremos, esa formacion técnica se imparta en lingua
galega.

- Reforzar o papel da Escola Galega de Administracion Publica, para o cal se creard un
departamento que planifique a formacion linguistica na sta actividade, de xeito que todos
0s cursos técnicos se dean en galego ou que, polo menos, se reserve un 25 % das clases
para facilitarlle ao alumnado toda a terminoloxia técnica desa materia en galego, para
facer practicas de expresion e garantir que a avaliacion final certifique non sé a
competencia lingliistica adquirida senén tamén a actitude positiva cara & lingua.

- Establecer unha conexion permanente da Escola Galega de Administracién Publica co
Servizo de Terminoloxia Cientifico-Técnica en Lingua Galega (Termigal) e cos demais
centros que traballan en terminoloxia linguistica.

3. Asi mesmo, as partes colaboraran no desenvolvemento e implantacién do Plan de
dinamizacién da lingua galega no tecido econdémico, que aprobou o Consello da Xunta de
Galicia na sua reunién do 4 de agosto de 2016, e que responde & necesidade de pofier en
practica medidas para o fomento do uso do idioma galego nos diferentes eidos sociais e
econdmicos de Galicia.

4. Que é unha obriga e unha vontade expresa da Conselleria de Cultura e Turismo e da Escola
Galega de Administracion Pulblica potenciar o uso do galego no ambito da Administracion
autonémica nos termos indicados nas normas anteriores.

5. Que ambas as partes consideran e se recofiecen reciprocamente as stas competencias e,
de acordo co exposto, acordan subscribir este convenio de colaboracion, que se rexera polas
seguintes

CLAUSULAS:

Primeira. Obxecto

Este convenio ten por obxecto establecer as condiciéns polas que se rexera a colaboracién
entre a Conselleria de Cultura e Turismo (en diante, a Conselleria) e a Escola Galega de
Administracién Puablica (en diante, a EGAP), para a realizacion de actividades de formacién en
lingua galega dirixidas ao persoal ao servizo das administraciéns territoriais, institucionais e
entes publicos instrumentais do sector publico da Comunidade Auténoma de Galicia, asi
como ao persoal da Administracion de xustiza e persoal de administracién e servizos
(PAS) das tres universidades do sistema universitario de Galicia.

Segunda. Actividades

A Conselleria, a través da Secretaria Xeral de Politica Lingiistica, e a EGAP comprométense
a colaborar para impartir as seguintes actividades de formacién: 26 cursos de linguaxe
administrativa galega e 5 cursos de linguaxe xuridica galega, de nivel medio e superior, que se
impartiran na modalidade presencial e de teleformacion.

Terceira. Duracién, contido e avaliacién dos cursos

Os cursos deberan axustarse ao establecido na Orde do 13 de xufio de 2011 pola que se
regulan os cursos de linguaxe administrativa e xuridica galegas (DOG num. 121, do
24.06.2011; correccion de erros no DOG nim. 223 do 22.11.2011).

Os cursos presenciais teran unha duracion de 75 horas. Este mesmo nimero de horas é o
tempo de traballo estimado para os cursos en lifia.

Os contidos que se impartiran seran os recollidos nos respectivos programas docentes
detallados nos anexos da citada orde.

O sistema de avaliacion basearase no principio de avaliacién continua. En todo caso, nos
cursos presenciais, 0 alumnado debera realizar os traballos ou exercicios correspondentes,
tanto para facer na aula como féra dela; e, nos cursos en lifia, as practicas establecidas na
plataforma e a entrega das tarefas propostas. En calquera das duas modalidades de
imparticién dos cursos, tamén sera obrigatorio realizar unha proba final de caracter presencial,
gue constara dunha parte escrita e dunha parte oral.

Tras o remate do curso, o profesorado (ou titores/as) debera achegarlle a Secretaria Xeral de
Politica Linguistica a valoracion dos traballos ou das practicas e tarefas propostas, asi como as
actas dos cursos e as probas finais presenciais corrixidas.

Cuarta. Certificacion dos cursos

O alumnado que supere o curso recibird o correspondente certificado, no que constara a
colaboracién da Secretaria Xeral de Politica Lingtiistica e da EGAP.

Quinta. Programacion e seleccion do alumnado

A EGAP realizard a programacion especifica dos cursos de acordo coas necesidades de
formacién do persoal referido na clausula primeira e determinara as localidades, horarios,
lugares e modalidades nas que se impartiran. Asi mesmo, correspéndelle a seleccién do
alumnado asignado a cada curso segundo 0s seus propios criterios de seleccion e a oferta de
prazas dispofiibles.

En todo caso, para acceder ao curso de nivel medio é necesario contar co Celga 4 ou nivel de
perfeccionamento de lingua galega, ou ben co curso basico de linguaxe administrativa galega,
0 curso basico para o persoal da Administracién de xustiza ou o curso basico de linguaxe
administrativa sanitaria. Para acceder ao curso de nivel superior, cOmpre contar co curso medio
de linguaxe administrativa galega, o curso medio de linguaxe xuridica galega ou calquera dos
cursos equivalentes a estes que se establecen no punto 2.° do artigo 5 da Orde do 13 de xufio
de 2011.

O numero de participantes en cada curso non podera ser superior a 25. No caso de que
resulten prazas vacantes, estas ofreceranselles a quen non obtivese praza na seleccion inicial.

Sexta. Profesorado

A Conselleria, a proposta da Secretaria Xeral de Politica Lingiiistica, designara o profesorado
(ou titores/as) encargado de impartir os cursos de entre as persoas que se atopan en situacion
de execucion provisional e/ou firme das sentenzas que declaran a sta condicion de persoal
laboral indefinido non fixo para traballos fixos descontinuos, na categoria 40 do grupo |, titulado
superior linguista, da Xunta de Galicia.

A Conselleria realizara todos os tramites legais necesarios para a slUa contrataciéon, que se
efectuard segundo a modalidade que sexa pertinente.

Sétima. Financiamento

O custo por docente/curso estimase en 4.836,02 euros, sen prexuizo dos incrementos
retributivos que puidesen aprobarse anualmente. O custo por coordinacion/curso é de 300
euros. En consecuencia, o custo total dos gastos de profesorado a incorporar & némina da
Conselleria é de 149.918,62 euros. O custo dos gastos de coordinacion dos cursos é de 9.300
euros.

Para o desenvolvemento dos cursos, a colaboracion entre as partes organizase do seguinte
xeito:

- A Conselleria asumira o financiamento e a xestion dos gastos do profesorado de 9 cursos por
un importe de 43.524,18 euros, con cargo as aplicacions 11.40.151A.133.00 e
11.40.151A.160.33 dos orzamentos xerais da Comunidade Autébnoma de Galicia para o ano
2020

A Conselleria tamén se encargara da xestion dos gastos do profesorado dos 22 cursos
restantes, que seran financiados pola EGAP, para o que esta lle efectuara a Conselleria unha
transferencia de crédito por un importe de 106.394,44 euros.

- A EGAP asumira o referido financiamento dos gastos do profesorado de 22 cursos por un
importe de 106.394,44 euros, asi como o financiamento e a xestion dos gastos de coordinacion
correspondentes aos 31 cursos por un importe de 9.300 euros, con cargo a aplicacion
05.80.122B.226.17 dos orzamentos xerais da Comunidade Auténoma de Galicia para o ano
2020.

Oitava. Comunicacion e publicidade

Calquera tipo de comunicacién ou publicidade sobre as actividades previstas neste convenio
debera facer referencia & colaboracién entre a Secretaria Xeral de Politica Linglistica e a
EGAP. Deberan figurar, con igual rango e consideracién, os logotipos dos dous organismos.

Novena. Informacion final das actividades

Cando rematen as actividades de cada semestre, a EGAP facilitaralle & Secretaria Xeral de
Politica Lingliistica os datos que esta lle poida solicitar, como as enquisas de avaliacién do

profesorado e o grao de satisfaccion do alumnado.

Décima. Normativa aplicable

Todas as accions que se realicen ao abeiro deste convenio faranse de conformidade coa
vixente normativa ortografica e morfoloxica do idioma galego fixada pola Real Academia
Galega, tal e como se establece na disposicion adicional da Lei 3/1983, do 15 de xufio, de
normalizacion linglistica. Asi mesmo, respectarase a toponimia oficial nos termos previstos no
artigo 10 da citada lei.

Décimo primeira. Comision de seguimento

Constituirase unha comisién de seguimento das actividades previstas neste convenio, que
estara composta pola persoa titular da Subdireccion Xeral de Politica Lingiistica, a persoa
titular da Secretaria Xeral da EGAP e/ou as persoas que ocupen as xefaturas dos servizos
encargados da formacion en cada un destes organismos.

A comision estara facultada para resolver as dubidas que poidan xurdir na execucion deste
convenio e podera estar asistida polo persoal técnico necesario. Os acordos adoptados neste
sentido seran inmediatamente executivos.

Décimo segunda. Comision de avaliacion

Constituirase unha comision de avaliacién para estudar as reclamaciéns presentadas en
relacion coas cualificacions outorgadas nos cursos, que estara formada pola persoa titular da
Subdireccion Xeral de Politica Linguistica, a persoa encargada da coordinacion dos cursos e
duas persoas expertas da Secretaria Xeral de Politica LingUistica.

A comisién emitira un informe que servira de base para a resolucion das reclamacions.

Décimo terceira. Rexistro de Convenios. Transparenc  ia e bo goberno

A sinatura deste convenio supora o consentimento expreso para incluir e facer publicos os
datos referidos ao convenio, de conformidade co artigo 15 da Lei 1/2016, do 18 de xaneiro, de
transparencia e bo goberno, co artigo 8 da Lei 19/2013, do 9 de decembro, de transparencia,
acceso a informacién publica e bo goberno e co Decreto 126/2006, do 20 de xullo, polo que se
regula o rexistro de convenios da Xunta de Galicia.

Décimo cuarta. Notificacion electrénica

Segundo o artigo 14.2 da Lei 39/2015, do 1 de outubro, do procedemento administrativo comin
das administracions publicas, os colectivos que estan obrigados a relacionarse a través de
medios electrénicos coas administracions publicas e, polo tanto, a recibir notificacions por
canles electrénicas son: as persoas xuridicas, as entidades sen personalidade xuridica, os
colexios profesionais, quen represente un interesado que estea obrigado a relacionarse
electronicamente coa Administracion e o persoal empregado das administracions publicas para
os tramites que realicen con elas por razén da sta condicion de persoal empregado publico.

As notificaciéns realizaranse s6 por medios electrénicos a través do Sistema de Notificacion
Electrénica de Galicia (Notifica.gal), https://notifica.xunta.gal. Para poder acceder a unha
notificacion electrénica, a persoa interesada debera contar cun certificado electrénico asociado
ao NIF que figure como destinataria da notificacién (persoa fisica ou xuridica). Asi mesmo, a
persoa interesada pode autorizar a calquera outra a que acceda ao contido das suUas
notificacions.

Décimo quinta. Proteccion de datos de caracter pers  oal

As partes asinantes comprométense a cumprir as disposicions contidas na normativa basica
estatal e autondmica que xustifica a lexitimidade do tratamento dos datos persoais.

No exercicio dos poderes publicos que lle son legalmente conferidos, as partes comprométense
a cederse mutuamente os datos persoais das persoas interesadas en participar nas actividades
formativas que se convoquen ao abeiro deste convenio. Con este fin, as partes facilitaranse o
acceso a través dos seus respectivos medios técnicos, con estrita suxeicion ao que estableza a
normativa aplicable.

Para o cumprimento da finalidade deste convenio, cada parte declara e garante que, con
anterioridade & subministracién a outra parte de datos persoais de calquera persoa fisica
involucrada na sinatura deste convenio ou no seu desenvolvemento, informara as persoas
interesadas de forma licita, leal e transparente das garantias sobre politica de proteccién de
datos persoais incluida no presente documento, e tamén doutros requisitos que puidesen ser
de aplicacion para a correcta cesion dos seus datos persoais & outra parte. Para eses efectos,
as paxinas web das partes asinantes deste convenio (https://www.xunta.gal/informacion-xeral-
proteccion-datos e https://egap.xunta.gal) contefien informacién relativa ao tratamento dos
datos persoais e a0 modo en que poden exercer 0s seus dereitos, 0 contacto cos delegados ou
delegadas de proteccion de datos e demais aspectos esixidos pola normativa vixente no que se
refire aos dereitos de acceso, rectificacidn, cancelacién ou oposicion, asi como aos dereitos de
transparencia da informacién, supresién, limitacion, portabilidade ou reclamacion.

Os datos persoais conservaranse durante o tempo necesario para o cumprimento da finalidade
obxecto deste convenio e, con posterioridade ao remate da sUa vixencia, polo tempo de
prescricion das accions legais correspondentes para a tutela do dereito & proteccién de datos
persoais. Os datos destruiranse logo de que transcorra o referido prazo de prescricion.

As partes non lles cederan a terceiros os datos persoais tratados ao abeiro deste convenio,
agas aqueles que sexan estritamente necesarios e que se publiquen nas paxinas web, nos
taboleiros de anuncios, nas redes sociais ou nos medios de comunicacion que ambas as dias
partes asinantes determinen.

As persoas representantes das partes asinantes e demais titulares dos datos tratados ao abeiro
deste convenio poderan exercer os seus dereitos de acceso, oposicion, rectificacion, supresion
e limitacion mediante o envio dunha peticion razoada dirixida & sede da Secretaria Xeral
Técnica da Conselleria de Cultura e Turismo (Edificio administrativo de San Caetano, ria de
San Caetano, s/n, 15704 Santiago de Compostela) ou ao seu enderezo electronico
(sxt.cultura.turismo@xunta.gal), e a sede da EGAP (rta de Madrid, 2, 15707 A Corufia) ou ao

seu enderezo electronico (secretaria.egap@xunta.gal). Asi mesmo, as persoas interesadas que

consideren lesionado o seu dereito & proteccion de datos poderan presentar unha reclamacién
ante a Axencia Espafiola de Proteccién de Datos.

Décimo sexta. Vixencia

A vixencia deste convenio esténdese desde a data da suUa sinatura ata o 31 de decembro de
2020, agas que sexa denunciado, por escrito, por algunha das partes por incumprimento dos
compromisos que nel se recollen, polo menos cun mes de antelacion.

Ao estaren as partes conformes, asinan tres copias deste convenio no lugar e data sinalados.

O conselleiro de Cultura e Turismo A directora da Escola Galega de
Administracion Publica

Roméan Rodriguez Gonzélez Sonia Rodriguez-Campos Gonzalez

